ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

______ 2012 թվականի 
N ___ Ա 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

Ղեկավարվելով Հայաստանի Հանրապետության բյուջետային համակարգի մասին Հայաստանի Հանրապետության օրենքի 19-րդ հոդվածի 3-րդ մասով` Հայաստանի Հանրապետության կառավարությունը ո ր ո շ ո ւ մ է.

Ատոմային էներգիայի միջազգային գործակալության (ԱԷՄԳ) նկատմամբ գոյացած ֆինանսական պարտավորությունների մարման նպատակով Հայաստանի Հանրապետության արտաքին գործերի նախարարությանը 2012թ. երկրորդ եռամսյակում հատկացնել 58 713 եվրոյին համարժեք ՀՀ դրամ` Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման Ընթացիկ դրամաշնորհներ միջազգային կազմակերպություններին հոդվածով):

ՀԻՄՆԱՎՈՐՈՒՄ

Հայաստանի Հանրապետության արտաքին գործերի նախարարությանը գումար հատկացնելու մասին Հայաստանի Հանրապետության կառավարության որոշման ընդունման անհրաժեշտության

Հայաստանի Հանրապետության արտաքին գործերի նախարարությանը գումար հատկացնելու մասին Հայաստանի Հանրապետության կառավարության որոշումը պայմանավորված է Ատոմային էներգիայի միջազգային գործակալության նկատմամբ գոյացած ֆինանսական պարտավորությունների մարման անհրաժեշտությամբ:
Ս.թ. մարտի 19-ին Հայաստանի Հանրապետությունը վճարել է ԱԷՄԳ կանոնավոր բյուջեի (RB) 2012թ. անդամավճարը, որը կազմում է 11781 եվրո և 2 701 ԱՄՆ դոլար, ինչպես նաև կազմակերպությանը փոխանցվել է Տեխնիկական համագործակցության հիմնադրամի մաս կազմող Ազգային մասնակցության ծախսերի (NPC) գծով ՀՀ համար նախատեսված նվազագույն մասնաբաժինը, որն իր հերթին կազմում է 33008 եվրո: Այսօրվա դրությամբ Հայաստանի Հանրապետությունից ակնկալվում է դեռ 33006 եվրո ֆինանսական փոխանցում` որպես Ազգային մասնակցության ծախսերի մնացյալ մաս 2012թ. համար և 25707 եվրո` որպես 2010թ. համար ծրագրերի վճարում. ընդհանուր` 58713 եվրո: Հայտնում ենք, որ ԱԷՄԳ 2012թ. Ազգային մասնակցության ծախսերի և 2010թ. ծրագրերի համար ֆինանսական պարտավորությունների մասին առաջին քննարկումը եղել է 2011թ. նոյեմբերին կայացած ԱԷՄԳ Կառավարիչների խորհրդի նիստի ընթացքում, որին մասնակցել է ՀՀ ԿԱ միջուկային անվտանգության կարգավորման պետական կոմիտեի ներկայացուցիչը: Վերոհիշյալ ֆինանսական պարտավորության մասին ՀՀ ԱԳՆ-ն տեղեկացվել է Վիեննայում ՀՀ մշտական ներկայացուցչության միջոցով 2011թ. դեկտեմբերի 13-ին և ս.թ. հունվարի 30-ին: Այսպիսով վերոհիշյալ ֆինանսական միջոցները, ինչպես նաև տեխնիկական մասնագիտական համագործակցության մասով առկա այլ գումարները չեն նախատեսվել ՀՀ ԱԳՆ կողմից, քանի որ միջազգային կազմակերպությունների անդամավճարների և առկա պարտքերի մարման որոշումը կայացվել է նախորդ տարվա ընթացքում:

Հայաստանի Հանրապետությունը ակտիվորեն համագործակցում է Ատոմային էներգիայի միջազգային գործակալության հետ: Տվյալ միջազգային կազմակերպության հետ ՀՀ մի շարք գերատեսչություններ իրականացնում են տեխնիկական, առողջապահական և այլ ոլորտային ծրագրեր:

Հայաստանի Հանրապետության արտաքին գործերի նախարարությանը գումար հատկացնելու մասին Հայաստանի Հանրապետության կառավարության որոշման նպատակն է Հայաստանի Հանրապետությունում Ատոմային էներգիայի միջազգային գործակալության ծրագրերի իրականացումը, ինչպես նաև տվյալ միջազգային կազմակերպության հետ համագործակցության զարգացումը:

Հայաստանի Հանրապետության կառավարության որոշման նախագիծը մշակվել է  Հայաստանի Հանրապետության արտաքին գործերի նախարարության միջազգային կազմակերպությունների վարչության կոմից:

Հայաստանի Հանրապետության արտաքին գործերի նախարարությանը գումար հատկացնելու մասին Հայաստանի Հանրապետության կառավարության որոշումը կնպաստի Ատոմային էներգիայի միջազգային գործակալության նկատմամբ ֆինանսական պարտավորությունների մարմանը, պարտքերի գոյացման խոչընդոտմանը, ինչպես նաև Հայաստանի Հանրապետությունում տարատեսակ մասնագիտական ծրագրերի իրականացմանը:
